
479. Frumvarp
til laga um breyting á lögum um kosningar til alþingis frá 3. okt. 1903.

Eins og það var samþykt við 3. umr. í Ed. •

1. gr.
Aukakjörskrá þá, sem um er rætt i 12. gr. laga um kosningar til al- 

þingis 3. okt. 1903, skal semja i maimánuði, svo að hún sé fullbúin 15. dag þess 
mánaðar, og skal hún þann dag lögð fram til sýnis á sama eða sömu stöðum og 
aðalkjörskrá og liggja frammi næstu 7 daga. Á aukakjörskrá skulu þeir settir, 
er ekki hafa kosningarrétt, þá er kjörskrá gengur i gildi (1. júlí), en vitanlegt 
þykir að fullnægja muni skilyrðum þeim, sem til kosningarréttar þurfa, einhvern 
tíma á árinu, er kjörskrá gildir fyrir, svo og þeir, er eigi var vitanlegt um, þá 
er aðalkjörekrá var samin, að mundu fullnægja þessum skilyrðum fyrir 1. júli. 
Ennfremur skal setja á aukakjörskrá þá kjósendur, er fallið hafa burt af aðal- 
kjörskrá og einhverra orsaka vegna ekki hafa átt kost á að koma fram með 
aðfinslur við kjörskrána i tæka tið.

2. gr.
Með kærur og aðfinningar við aukakjörekrá skal fara sem við aðalkjör- 

skrá, en þó þannig, að frestir allir séu ‘/s styttri og að samrit aukakjörskrárinnar 
skuli sent oddvita yfirkjörstjórnarinnar fyrir 1. júli.

3. gr.
Frestur sá, sem i 21. gr. kosningarlaganna er ætlaður yflrkjörstjórn til að 

fullgera kjörseðla, skal vera 10 dagar.

4. gr.
Nú deyr frambjóðandi, áður en kosning fer fram, en eftir að framboðs- 

fre8tur er liðinn eða á næstu 3 sólarhringum fyrir það timamark. Má þá annar 
maður innan 8 daga bjóða sig fram til þingmensku, ef fullur helmingur af með- 
mælendum hins látna eru meðal meðmælenda hans.

Ef fresta þarf kosningu i kjördæminu af þessum ástæðum, stofnar stjórn- 
arráðið til nýrrar kosningar á þann hátt, sem fyrir er mælt í 54. gr. kosningar- 
laganna.

5. gr.
Almennár reglulegar kosningar til alþingis, sem með 25. gr. kosningar- 

laganna er ákveðið að fari fram 10. dag septembermánaðar, skulu hér eftir fram 
fara fyrsta vetrardag.

6. gr.
Ef kjósandi skýrir kjörstjórn frá því, að hann sé eigi fær um að kjósa á 

fyrirskipaðan hátt, og færir sérstakar ástæður fyrir því, er kjörstjórn metur gildar, 
skal sá úr kjörstjórninni, er kjósandi nefnir til, veita honum aðstoð til þess í 
kjörherberginu. Þetta skal bókað i kjörbókinni að tilgreindum ástæðum.

7. gr.
Þá er kosníng þingmanns er ógilt samkvæmt 29. gr. stjómarskrárinnar,



sbr. 41. og 48. gr. kosningarlaganna, skal stjómarráðið skipa fyrir ura nýja kosn- 
ingu svo fljótt sem verða má.

8. gr.
Nú feret kosning fyrir í einhverjum hreppi á hinum ákveðna degi sök- 

um óveðura eða af öðrum óviðráðanlegum orsökum, kveður þá undirkjöratjóm til 
kjörfundar að nýju á þann hátt, sera mælt er fyrir ura i öðrum málslið 51. gr. 
kosningarlaganna.


